
Na osnovu člana 9. Zakona o kantonalnim ministarstvima i drugim tijelima kantonalne uprave 
Srednjobosanskog kantona („Službene novine Srednjobosanskog kantona“, broj: 8/03 i 14/03) i 
Odluke Vlade Srednjobosanskog kantona o usvajanju Godišnjeg programa razvoja male 
privrede Srednjobosanskog kantona broj: 01-11.7-1269/2023 od 23.02.2023.godine, 
Ministarstvo privrede raspisuje 
 

 

J A V N I P O Z I V 

ZA ODABIR DVIJE BANKE ZA PLASMAN KREDITNE LINIJE UZ             

SUBVENCIONIRANJE DIJELA 

KAMATNE STOPE ILI PROFITNE MARŽE OD STRANE MINISTARSTVA PRIVREDE ZA 

PRIVREDNA DRUŠTVA I OBRTNIKE KOJI IMAJU SJEDIŠTE NA PODRUČJU 

SREDNJOBOSANSKOG KANTONA 

 

I PREDMET JAVNOG POZIVA 

Predmet Javnog poziva je prikupljanje ponuda za odabir dvije banke – partnere za plasiranje 

kreditne linije uz subvencioniranje dijela kamatne stope ili profitne marže od strane Ministarstva 

privrede za privredna društva i obrtnike koji posluju na području Srednjobosanskog kantona. 

 

II IZNOS FINANSIJSKIH SREDSTAVA I NJIHOVA NAMJENA 

U cilju provođenja ove kreditne linije, za subvencioniranje dijela kamatne stope ili profitne marže 

Ministarstvo privrede obezbjeđuje sredstava u iznosu od 300.000,00 KM. Namjena finansijskih 

sredstava je obezbijediti kreditna sredstva privrednim društvima i obrtnicima za produktivnije 

poslovanje i rast privrednih aktivnosti, kako bi se omogućilo pokretanje nove i održavanje 

postojeće proizvodnje, pružanje usluga, veća iskorištenost kapaciteta, održavanje postojećih 

radnih mjesta i novo zapošljavanje i povećanje izvoza, te umanjenje negativnih ekonomskih 

efekata uzrokovanih pandemijom i širenjem virusa COVID-19. 

 

III PRAVO UČEŠĆA NA JAVNOM POZIVU 

Pravo na podnošenje prijave imaju banke koje ispunjavaju minimalne Zakonske uslove za 

obavljanje poslovanja u unutrašnjem i međunarodnom platnom prometu, a koje dostave opštu i 

posebnu dokumentaciju. 

 

1. Opšta dokumentacija: 

a) Rješenje o upisu u sudski registar sa svim izmjenama ili Aktuelni izvod od sudskog registra; 

b) Dokaz o dozvoli za rad (licenca) od Agencije za bankarstvo Federacije BiH; 

c) Certifikat Agencije za osiguranje depozita; 

d) PDV i identifikacioni broj; 

e) Uvjerenje o izmirenim porezima i doprinosima kojim se potvrđuje da se uredno izmiruju 

direktni porezi; doprinosi za PIO/MIO, zdravstveno osiguranje i osiguranje od nezaposlenosti 

izdato od Poreske uprave Federacije BiH ne starije od tri mjeseca od dana podnošenja prijave; 

f) Izjava da je banka bila profitabilna u prethodne 3 godine; 

g) Uvjerenje nadležnog suda ili organa uprave kod kojeg je ponuđač registrovan, kojim se 

potvrđuje da nije pod stečajem, niti je predmet stečajnog postupka, da nije predmet postupka 

likvidacije, odnosno da nije u postupku obustavljanja poslovne djelatnosti, u skladu sa važećim 

propisima u Bosni i Hercegovini; 

h) Izjava da visina kapitala na dan 31.12.2022.godine nije manja od 50 miliona KM; 

i) Kompletan set finansijskih izvještaja u skladu sa Odlukom o formi izvještaja koje banke 

dostavljaju Agenciji za bankarstvo za 2022. godinu. 

Sve kopije dokumenata koje se prilažu moraju biti ovjerene od strane nadležnog tijela 

uprav ili notara, ovjerom, ne starijom od 3 (tri) mjeseca, računajući od dana objave Javnog 

poziva.  

 

Posebna dokumentacija: 

a) Uspješno iskustvo u realizaciji ugovora čiji su karakter i kompleksnost slični onima koji se 

odnose na ovaj program, pružanje bankarskih usluga pravnim licima (Dokaz: Izjava ovjerena od 

strane nadležnog tijela uprave ili notara u kojoj su navedeni dokazi o uspješnom iskustvu u 

realizaciji Ugovora). 

b) Mogućnost pristupa ili osiguran pristup tehničkim objektima i opremi koji će biti na 

raspolaganju za izvršenje ugovora, odnosno minimalno jednu filijalu ili podružnicu na području 

Srednjobosanskog kantona.(Dokaz: Izjava ovjerena od strane nadležnog tijela uprave ili notara). 

 

IV KRITERIJI ZA ODABIR BANAKA 

Kriteriji za odabir banaka vrednovat će se u rasponu od minimalno 0 do maksimalno 40 bodova: 

a) finansijski obim kreditne linije: maksimalno 40 

b) grace period (iskazan u mjesecima): maksimalno 10 

c) ponuđena visina kamatne stope ili profitne marže (fiksna): maksimalno 40 

e) ponuđena visina troškova obrade kredita: maksimalno 10 

 

V POSTUPAK ODABIRA BANAKA 

1) Komisija u skladu sa kriterijima za odabir banaka vrši pregled i ocjenu dostavljenih prijava, 

utvrđuje rang listu banaka koje ispunjavaju uslove i sačinjava spisak podnosioca prijava koji 

ne ispunjavaju uslove Javnog poziva.  

2) Zapisnik komisije o pregledu i rangiranju prijava, sa spisakom podnosilaca prijava koji ne 

ispunjavaju uslove iz javnog poziva biti će objavljen na web stranici Vlade Srednjobosanskog 

kantona: www.sbk-ksb.gov.ba  

http://www.sbk-ksb.gov.ba/

3) Podnosioci zahtjeva koji ne ispunjavaju uslove iz javnog poziva mogu uložiti prigovor 

Ministarstvu privrede u roku od 5 dana od dana objave rezultata radi provjere činjenica. 

4) Banka koja u ukupnom zbiru osvoji najviše bodova (prvoplasirana Banka), prema propisanim 

kriterijima, stiče pravo na raspolaganje iznosom od 200.000,00 KM  od ukupnih obezbjeđenih 

sredstava iz poglavlja II Javnog poziva, dok Banka koja u ukupnom zbiru bude 

drugoplasirana stiče pravo na raspolaganje iznosom od 100.000,00 KM od ukupnih 

obezbjeđenih sredstava iz poglavlja II Javnog poziva, uz uslov da prihvati uslove koje je 

ponudila prvoplasirana Banka za svaki od navedenih kriterija iz poglavlja IV Javnog poziva, 

osim za kriterij iz tačke a) finansijski obim kreditne linije koji će biti umanjen za 30% od 

ponude prvoplasirane banke. Ukoliko drugoplasirana Banka ne prihvati uslove koje je 

ponudila prvoplasirana Banka, ugovor će se ponuditi narednoj Banci na rang listi banaka 

koje ispunjavaju uslove (u daljem tekstu: rang lista), sve dok neka od banaka sa rang liste 

banaka ne prihvati uslove prvoplasirane banke ili dok sve banke sa rang liste odbiju prihvatiti 

uslove prvoplasirane banke. Ukoliko banke rangirane ispod prvorangirane banke na 

formiranoj rang listi ne prihvate uslove koje je ponudila prvoplasirana banka, prvoplasirana 

banka stiče pravo na raspolaganje ukupnim iznosom iz poglavlja II Javnog poziva.  

5) Prijedlog Komisije Ministar privrede upućuje Vladi Srednjobosanskog kantona koja donosi 

odluku o dodjeli ugovora odabranim bankama. Ministarstvo privrede će u skladu sa Odlukom 

Vlade o usvajanju Godišnjeg programa razvoja male privrede Srednjobosanskog kantona 

potpisati ugovor sa odabranim bankama kojim će se regulisati pravo privrednih subjekata na 

podnošenje prijava za kreditna sredstva iz ove kreditne linije, visina kreditnih sredstava, 

visina i način realizacije subvencionisanja dijela kamatne stope ili profitne marže, način 

monitoringa izvještavanja Ministarstva privrede o implementaciji i svim ostalim detaljima od 

značaja za plasman ove kreditne linije uz subvencioniranje dijela kamatne stope ili profitne 

marže. 

6) Procedure odobravanja sredstava za subvencioniranje dijela kamatne stope ili profitne 

marže privrednim subjektima i obrtnicima podrazumjevaju plasiranjenje kreditne linije od 

strane odabranih banaka uz subvencioniranje dijela kamatne stope ili profitne marže 

privrednim subjektima i obrtnicima iz sredstava Budžeta za 2023. godinu.  

7) Bankama pripada kamata ili profitna marža po odobrenim kreditima, troškovi obrade kredita, 

provizija za prijevremeni povrat kredita. Banke u potpunosti snose rizik naplate odobrenih 

poticajnih keditnih sredstava tj. glavnice i pripadajuće kamate ili profitne marže. Krajnji rok 

za realizaciju kreditne linije je do utroška kreditnih sredstava, ali ne duže od 31.10.2023 

godine.  

 

VI OBAVEZE BANKE 

1) Banka je obavezna da nakon zaključivanja ugovora sa Ministarstvom privrede u roku od 15. 

dana objaviti Javni poziv za dodjelu podsticajnih kreditnih sredstava; 

2) Po isteku Javnog poziva za izbor korisnika podsticajnih kreditnih sredstava, banka razmatra 

prijave aplikanata u skladu sa Ugovorom i Javnim pozivom, te provodi druge aktivnosti u skladu 

sa aktima i procedurama banke; 

3) Banke zaključuju ugovore sa korisnicima kreditnih sredstava i jedan primjerak ugovora 

dostavljaju Ministarstvu privrede. 

VII VISINA ODOBRENIH SREDSTAVA ZA KORISNIKE I NAČIN SUFINANSIRANJA 

KAMATNE STOPE ILI PROFITNE MARŽE OD STRANE MINISTARSTVA PRIVREDE 

 

1) Maksimalan iznos odobrenih kreditnih sredstava za obrtnike iznosi 50.000,00 KM, za 

privredna društva do 10 uposlenih iznosi 100.000,00 KM, za privredna društva od 10 do 50 

uposlenih 200.000,00 KM, za privredna društva od 50 do 250 uposlenih 300.000,00 KM, za 

privredna društva preko 250 uposlenih 500.000,00 KM sa minimalnim rokom otplate do 12 

mjeseci i maksimalnim rokom otplate do 60 mjeseci; 

2) Na osnovu odobrenog kredita, a u skladu sa Ugovorom između korisnika sredstava i banke 

Ministarstvo privrede će dostaviti nalog Ministarstvu finansija za kumulativnu uplatu 75 % 

kamatne stope ili profitne marže za period otplate kredita. 

3) Sva poslovna korespodencija oko odobravanja kredita vodit će se između korisnika kredita i 

odabrane banke. 

4) Banka u potpunosti snosi rizik naplate odobrenih podsticajnih kreditnih sredstava – glavnice 

i pripadajuće kamate ili profitne marže; 

5) Banka se obavezuje kvartalno izvještavati Ministarstvo privrede o namjenskom trošenju 

kreditnih sredstava u formi koju usaglase Ugovorom. Banka će voditi posebnu računovodstvenu 

evidenciju za sve korisnike po ovoj kreditnoj liniji; 

6) U skladu sa Ugovorom korisnici sredstava su dužni dostaviti banci dva primjerka Izvještaja 

sa dokazima o namjenskom utroška sredstava u roku i na način propisan Ugovorom, nakon 

čega banka jedan primjerak Izvještaja sa dokazima dostavlja Ministarstvu privrede. 

 

VIII PRAVO APLICIRANJA ZA SUBVENCIONIRANJE KAMATNE STOPE 

ILI PROFITNE MARŽE 

1) Pravo apliciranja za finansiranje imaju privredna društva i obrtnici koji trajno obavljaju 

zakonom dozvoljene djelatnosti radi ostvarivanja dohotka odnosno dobiti koji: 

a) imaju sjedište na području Srednjobosanskog kantona 

b) uredno izmiruju svoje zakonom predviđene obaveze, 

c) aktivno posluju i imaju uposlene radnike, 

d) posluju likvidno i zadovoljavajućeg su boniteta, 

e) po osnovu tekuće kreditne zaduženosti, a prema podacima iz Centralnog registra kredita 

(CRK), spadaju u ‘’A’’ kategoriju (dozvoljena i ‘’B’’ kategorija, ukoliko ista nije nastala zbog 

stvarnog kašnjenja klijenta u otplati kreditnih obaveza). 

 

2) Sredstva se neće odobravati za projekte iz sljedećih oblasti: 

a) poljoprivredne djelatnosti, 

b) proizvodnja oružja i vojne opreme, 

c) duhanskih proizvoda i alkoholnih pića, 

d) otvaranje i rad kasina i drugih objekata za igre na sreću, 

e) državne institucije i preduzeća, 

f) neprofitne fondacije, udruženja i organizacije, 

g) sve vrste finansijskih institucija uključujući i banke, 

h) kao i za druge djelatnosti i namjene koje su internim aktima odabrane banke označene 

kao nedopuštene. 

 

IX KRITERIJI ZA ODABIR KORISNIKA LINIJE FINANSIRANJA, MJESTO I NAČIN 

PODNOŠENJA ZAHTJEVA, POTPISIVANJE UGOVORA O FINANSIRANJU 

1) Odabir korisnika linije finansiranja vrednovat će se u rasponu od minimalno 0 do maksimalno 

20 bodova na osnovu slijedećih kriterija : 

a) Vrsta djelatnosti (proizvodna, uslužna i proizvodno-uslužna): maksimalno 20  

b) Namjena utroška sredstava: maksimalno20 

c) Proizvodi i usluge kojima se ostvaruje veća dodatna vrijednost i efekti na zaposlenost u 

Srednjobosanskom kantonu: maksimalno 10 

d) Izvori - način finansiranja projekata: maksimalno 20 

e) Orijentisanost ka izvozu: maksimalno 20 

f) Formalno-pravno uredna dokumenta za obezbjeđenje kredita: maksimalno 10 

2) Zahtjevi sa potrebnom dokumentacijom podnose se u zatvorenim kovertama na adresu  

odabranih banka. 

3) Prijem zahtjeva, proces analize, obrade i odobravanja za finansiranje iz sredstava finansijske 

linije vršit će se u skladu sa redovnim procedurama odabranih banaka. 

Ugovorom između banke i Korisnika finansiranja definisat će se međusobne obaveze i prava 

ugovornih strana, te način korištenja finansiranja. Za sva finansiranja je obavezan monitoring od 

strane odabranih banaka na polugodišnjem nivou. 

4) Korisnik sredstava je u obavezi dostaviti odabranim bankama svu potrebnu dokumentaciju u 

svrhu dokaza ispunjenja posebnih uslova iz ugovora i ostvarivanja prava na subvencioniranje 

dijela kamate ili profitne marže. 

 

X PODNOŠENJE PRIJAVE NA JAVNI POZIV 

Prijave sa odgovarajućom dokumentacijom, šalju se lično ili preporučeno poštom u 

zapečaćenim kovertama na adresu: Ministarstvo privrede Srednjobosanskog kantona, ul. 

Stanična 43, 72270 Travnik sa naznakom: “ NE OTVARATI - po javnom pozivu za odabir dvije 

banke za plasman kreditne linije uz subvencioniranje dijela kamatne stope ili profitne marže od 

strane Ministarstva privrede za privredna društva i obrtnike koji posluju na području 

Srednjobosanskog kantona. 

U prilogu javnog poziva nalazi se Obrazac prijave na Javni poziv koji je potrebno popuniti u 

cjelini, uredno sa svim navedenim elementima i nacrt Ugovora o implementaciji odobrenih 

sredstava koji je potrebno dostavit uz ponudu, te ga na predviđenom mjestu potpisati i staviti 

pečat. Rok za dostavljanje prijava je 05.05.2023. godine. 

Nepotpune, neblagovremene i neuredne prijave neće biti razmatrane. 

 

XI TROŠKOVI JAVNOG POZIVA 

U postupku po Javnom pozivu Ministarstvo ne snosi nikakve troškove učesnicima Javnog 

poziva, te zadržava pravo da izmjeni Javni poziv, da poništi Javni poziv ili da odbaci sve ponude, 

u bilo koje vrijeme prije zaključenja ugovora. 

 

XII OSTALE ODREDBE 

Sve dodatne informacije vezane za javni poziv mogu se dobiti svakim radnim danom putem 

telefona broj: 030/ 511 - 217 od 8,00 do 16,00 sati. 

Broj: 05-11-2803/23 

Travnik: 19.04.2023.god 

                                                                                                                      MINISTAR 

                                                                                                       Nisvet Hrnjić 

 


